ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ ֆինանսների նախարարություն
	17.06.2025թ.էլ.փոստով ստացված

	
	

	Ձեր 05.06.2025թ. NՆՄ/ԱՄ-2-1/15485-2025 գրությամբ   ներկայացված՝ «Հայաստանի Հանրապետության 2025 թվականի պետական բյուջեի մասին» ՀՀ օրենքում վերաբաշխում, ՀՀ կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է իրականացնել ՀՀ 2025թ. պետական բյուջեի եռամսյակային գումարների միջծրագրային վերաբաշխումներ (տեղաշարժ)՝ ապահովելով Միասնական սոցիալական ծառայության միջոցով իրականացվող ծրագրերի, միջոցառումների եռամսյակային ծախսերի կատարումը:
1. Ըստ Նախագծին կից ներկայացված NN 3 և 4 հավելվածների՝ նախատեսվում է 1102 ծրագրի 12003 Աշխատանքային կենսաթոշակներ» միջոցառման շահառուների թիվը կրճատել 4,000-ով, իսկ ֆինանսական միջոցները` տարեկան շուրջ 6.4 մլրդ դրամով: Հատկանշական է, որ այս միջոցառման համար 2025թ.-ին բյուջետավորվել է 504,990 շահառուի գումար՝ ամսական 49.3 հազ. դրամի հաշվարկով, իսկ փաստացի առաջին եռամսյակում ֆինանսավորվել է 473,946 շահառու՝ միջինում ամսական 50.1 հազ. դրամով, մինչդեռ Նախագծով ներկայացված նվազեցումով մեկ շահառուի ամսական չափը կազմում է 132.5 հազ. դրամ: 
Միաժամանակ, նույն հավելվածներով, նախատեսվում է 1205 ծրագրի 12029 Անկանխիկ եղանակով վճարումներից կենսաթոշակառուներին հետվճարի տրամադրում» միջոցառման շահառուների թիվն ավելացնել 45,000-ով։ Այս միջոցառման ֆինանսավորումը 2025թ.-ին բյուջետավորվել է 280,000 շահառուի համար ամսական 3.7 հազ. դրամի հաշվարկով, իսկ փաստացի առաջին եռամսյակում ֆինանսավորվել է 292,714 շահառու՝ միջինում ամսական 4.1 հազ. դրամով, մինչդեռ Նախագծով ներկայացված ավելացումով մեկ շահառուի ամսական չափը կազմում է 7.6 հազար դրամ, ինչն էլ հիմնավորմամբ պարզաբանված չէ։ Հետևաբար, առաջարկում ենք Նախագծի հիմնավորմամբ անդրադարձ կատարել նվազեցվող միջոցառման գծով արձանագրված տնտեսումներին, ներկայացնել պակասեցման պատճառներն ու հաշվարկ-հիմնավորումները և նվազեցում նախատեսող միջոցառման գծով մինչև տարեվերջ լրացուցիչ պահանջը բացառող հիմնավորումները:
1. Նախագծով առաջարկվում է 1098 ծրագրի 12008 Սահմանամերձ բնակավայրերում ընտանիքների բնակարանային մատչելիության ապահովման պետական աջակցություն» միջոցառման գծով շահառուների թվաքանակն ավելացնել 1,000-ով, իսկ լրացուցիչ ֆինանսական միջոցների պահանջը կազմում է 2.9 մլրդ դրամ: Այս կապակցությամբ հայտնում ենք, որ ներկայումս շրջանառվում է ՀՀ կառավարության որոշման այլ նախագիծ, որով արդեն իսկ նշված միջոցառման գծով կիսամյակով հաստատված 2,000 շահառուների թիվն ավելանում է 100-ով և արդյունքում ներկայացվել է 555.0 մլն դրամի չափով լրացուցիչ գումարի պահանջ։ Այդ կապակցությամբ հայտնում ենք, որ հարկաբյուջետային սահմանափակ հնարավորությունների պայմաններում ծրագրված շահառուների քանակի 55.0%-ով ընդլայնումը համարում ենք ռիսկային և խնդրահարույց, ուստի առաջարկում ենք վերանայել սահմանամերձ բնակավայրերում բնակարանային ծրագրի իրականացման քաղաքականությունը՝ նպատակ հետապնդելով դանդաղեցնել Ծրագրի ընթացքն ու դարձնել այն կառավարելի՝ սահմանելով հերթագրումներ և տարեկան չափաքանակներ: 
1. Նշենք նաև, որ Նախագծով առաջարկվում է 1225 ծրագրի 12018 Լեռնային Ղարաբաղից բռնի տեղահանվածներին օժանդակելու համար աջակցություն» միջոցառման գծով չորրոդ եռամսյակի հաստատված բյուջեի (35.0 մլրդ դրամ) գումարից՝ 3.0 մլրդ դրամը տեղաշարժել՝ ավելացնելով առաջին կիսամյակի գումարին, իսկ կանխատեսվող (չբավականացնող) գումարի դեպքում, ըստ հիմնավորման, տարեվերջին կառաջարկվի շրջանառել նոր Նախագիծ՝ ՀՀ կառավարության պահուստային ֆոնդի միջոցների հաշվին գումար հատկացնելու վերաբերյալ: 
Այս կապակցությամբ առաջարկում ենք հիմնավորմամբ անդրադարձ կատարել նշված միջոցառման արդյունքային ցուցանիշներին՝ հստակ տարանջատելով շահառուներին ըստ աջակցության տեսակի՝ բնակարանային ապահովման աջակցություն ստացող շահառուներ և սոցիալական աջակցություն ստացող շահառուներ: 
Ելնելով վերոգրյալից՝ հայտնում ենք, որ Նախագծի վերաբերյալ վերջնական դիրքորոշում կարող ենք հայտնել վերը նշված դիտարկումների վերաբերյալ համապատասխան պարզաբանումների և հաշվարկ-հիմնավորումների առկայության դեպքում: 
Իսկ ինչ վերաբերում է Նախագծի տեխնիկական մասին, ապա առաջարկում ենք Նախագծին կից ներկայացված NN 3 և 4 հավելվածներում ճշգրտել 1205. Սոցիալական ապահովություն» ծրագրի գումարը։

	      ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծը 05.06.2025 թվականի ելից ՆՄ/ԱՄ-2-1/15485-2025 գրությամբ ուղարկվել է ՀՀ ֆինանսների նախարարություն կարծիքի: 
ՀՀ վարչապետի աշխատակազմի 13.06.2025 թվականի ֆինանսատնտեսագիտական նախարարական կոմիտեի նիստի 24-րդ կետով       նախագիծը քննարկվել է և ստացել դրական դիրքորոշում  ՀՀ ֆինանսների նախարարության հետ համաձայնեցնելու պայմանով:
ՀՀ ֆինանսների նախարաության կողմից նախագծի վերաբերյալ կարծիք ներկայացվել է 17.06.2025 թվականին էլեկտրոնային եղանակով: Ներկայացված առաջարկները ընդունվել են և նախագիծը խմբագրվել է: 

Ընդունվել է, խմբագրվել է:

